
Aquel día, celebración da 

festividade de Santa Isabel 

que se venera na parroquia 

con fé e emoción, prometía 

ser un día tranquilo, un día no 

que só se atenderían os tra-

ballos do mantemento da ca-

sa e dos animais domésticos. 

Despois de acudir á misa, os 

veciños tornarían as súas vi-

vendas para descansar e ce-

lebrar cos seus un día de fes-

ta. Pero non foi así, pola tar-

de unha noticia correu como 

pólvora entre a veciñanza: O 

Picapeixe, o Burro do Pan e o 

José do Maduro morrían no 

pozo do Cortiñal mentras 

realizaban labouras de limpe-

za. A emanación dun motor 

de gasolina co que achicaban 

a auga para limpar o fondo 

provocoulles a morte, e non 

houbo máis mortes de casua-

lidade. A desgraza converteu 

o día de festa nun día tráxi-

co, que conmocionou non só a 

parroquia, se non a todo o 

concello. 

2 de xullo 1962—2 xullo 2022, sesenta 

anos dunha traxedia na parroquia de Sela 

I 

Aquel xoves, 2 de agosto de 1962, a veciñanza de Sela celebraba a festividade de Santa Isabel, que ainda que 

o seu día no Santoral é o 4, na nosa parroquia, por tradición, sempre se celebrou o segundo día do mes. O alma-

naque apunta a Santa Isabel de Portugal, a raiña, esposa de don Denís da que a lenda dí que peregrinaba a Com-

postela dende Coimbra cruzando o río en Madáns (Vide) para dirixirse a tumba do apostol e, que moi posible-

mente dará lugar a outra lenda, a da “santa da cadeliña” que aparecía no medio das treboadas para alonxar os 

lóstregos da parroquia de Sela. Pois ben, nese día festivo, varios mozos e homes, parentes e amigos, decidiron 

que había que baixar ó pozo que un deles, da familia dos Manés pusuia no eido da casa labrega do Cortiñal. E alá 

foron baixando para limpar o fondo do pozo e conseguir que manara máis auga coa que servir a casa e regar a 

horta do eido.  Todo transcorreu con normalidade ata que pola tarde decidiron baixar un motor de gasolina pa-

ra achicar a auga e poder traballar con máis tranquilidade. Non se decataron dos gases tóxicos que emanaba o 

motor e que polo seu pexo baixaban o fondo facendo subir o osíxeno para arriba, Canto máis funcionaba o mo-

tor, máis gases se acumulaban e foron adormecendo ó primeiro dos mozos que estaba abaixo. Como non res-

pondía as chamadas dos de arriba, estes foron baixando de un en un para tentar ver que pasaba e tratar de 

axudar e así foron quedando tres no fondo do pozo intoxicados coas emanación dos gases. E non quedaron máis 

polo tino que amosaron os de fora ao darse conta de cal era o motivo por que non subían os que estaban abaixo. 

A instrucción do suceso levoua a cabo o Xurgado do Partido Xudicial, daquela ubicado na Cañiza, e a Garda Civil 

do posto de Sela pasoulle o caso a Comandancia da Cañiza que foi a encargada de instruir o correspondente 

atestado e dar parte a autoridade xudicial para o leventamento dos cadáveres e o seu posterior enterro dous 

días despois. A repercusión do suceso foi inmediata entre a veciñanza e nos pobos veciños, chegando incluso ós 

medios de comunicación  que o publicaron na edición do 4 de xullo, dous días despois; daquela a profusión da 

noticia era mais lenta. 

Un día triste para a historia da nosa parroquia na que tres veciños perderon a vida no mesmo suceso. 

 

II 

Por outra banda, como vedes, este exemplar sae con vintecatro páxinas en vez das vinte habituais, excepto os 

derradeiros catro númerons que tan só contaban con catro para seren actualizalos por mor da pandemia na que 

a súa difusión quedou suspendida. Tamén a periodicidade cambia de trimestral a semestral; o escaso tempo dos 

editores así como a subida dos materiais e costos de materiais obrigan a reducir a periodicidade pero compen-

sando o aumento do formato. E de esperar que os lectores o entendan. Quedamos agradecidos e esperamos que 

os contidos sexan do agrado de todos. 

O  suceso nos medios de 

comunicación 
Non foi ata o día 4 de xullo no que os 

medios de comunicación escrito deron 

noticia do tráxico suceso. Xa pasaran 

dous días, e a noticia é tratada con 

maior cobertura desde o Faro de Vigo 

que a publica en portada cun sexto de 

páxina, sendo a de máis extensión das 

que a conforman nese día; ademáis 

continua o relato na páxina 2. En can-

to os demais medios da época, Diario 

de Pontevedra, El Progreso de Lugo, 

El Pueblo Gallego e La Voa de Galicia 

adican en páxinas interiores de forma 

moi escueta a noticia. 

En canto o Faro, desplaza a Sela a 

Gerardo González Martín, periodista 

que co tempo se convertiría nun icono 

de periodismo local e que daquela 

acababa de chegar a Vigo, recen re-

matada a carreira, e, con 20 anos 

acabados de cumprir sendo este un 

dos primeiros traballos que lle encar-

ga a dirección do periódico. Acompa-

ñao o fotógrafo Gabriel, que toma 

instantáneas do pozo  e dos familia-

res dos falecidos.  

No día seguinte, 5 de xullo, de novo o 

Faro de Vigo da noticia en páxinas 

interiores do terribel suceso e entre-

vista a veciños e testigos, así como a 

familiares das victimas que dan conta 

do sucedido. Volta a ser Gerardo 

Gonzáelz Martín o encargado de con-

tar polo miudo o caso, ainda que xa en 

páxinas centrais do xornal. Nos se-

guintes días os meidos de comunica-

ción deixan de informar sobre o suce-

so pois xa non queda moito que con-

tar, pois o atestado é efectuado polo 

Cuartel da Garda Civil da Cañiza que 

efectua as pesquisas e instruie o par-

te o xuzgado da mesma localidade. 




